
TIK TOK #NeskUP!2023 LEHIAKETAREN OINARRIAK


SARRERA

IKASLAN EUSKADI (Araba, Bizkaia eta Gipuzkoa) eta HETEL Lanbide Heziketako ikastetxeen elkarteek bultzatutako #NeskUP! 2023 ekimenaren helburua da Euskadiko Lanbide Heziketan emakumeen parte-hartze txikiari buruz sentsibilizatzea, batez ere STEAM Lanbide Heziketan edo zientifiko-teknologikoan, ziklo horietan nesken parte-hartze handiagoa sustatzeko.

STEAM Lanbide Heziketak (https://steam.eus/es/estrategia-euskadi/#estudios ) Euskadiko lanbide-heziketako 26 lanbide-familietatik 11 biltzen ditu, eta horien irteera-profila arlo zientifiko-teknologiko eta industrialetako lanbideei lotuta dago.

TIK TOK lehiaketa hau Euskadiko LHn, zehazki STEAM Lanbide Heziketan, emakumeen parte-hartze handiagoa lortzeko estrategiaren barruan kokatzen da, emakumeen parte-hartzea sustatzen duten edukiak sustatuz, ikusaraziz eta sortuz, bereziki partaidetza hori nabarmen txikia den zikloetan.

Ekimen honek eta lehiaketak Lanbide Heziketako Sailburuordetzaren laguntza du.


XEDEA

Oinarri hauek TIK TOK #NeskUP!2023 lehiaketaren deialdia arautzen dute, eta honako helburu hauek ditu:

· Hausnarketa sustatzeko gaitasuna duten, STEAM lanbideak ikusarazten lagunduko duten eta STEAM EUSKADI heziketa-zikloetan eta ziklo industrialetan emakumeen parte-hartzea sustatu dezaketen eduki digital originalak eta sortzaileak sor daitezen sustatzea.
· Lanbide horietan erreferente diren emakumeak ikusaraztea, beste batzuk Lanbide Heziketako ikasketa mota horiek egitera motibatzeko.


LEHIAKETARA AURKEZTUTAKO OBREN BETEKIZUNAK

1. TikTok plataformaren bidez bideoak sortzea proposatzen da, estilo librekoak, aurreko ataletan deskribatutako gaien eta helburuen inguruan. Estilo libre horren barruan, hainbat ikuspegi eta/edo ekarpen dituzten proposamenak onartzen dira (umorea, pedagogia, estatistika eta abar), koreografia-sorkuntzak eta/edo musika-konposizioak, efektu bereziak, testua, irudiak eta abar barne, betiere oinarri hauetan aurreikusitako gainerako baldintzak betetzen badituzte.
2. Plataforman sartzeko eta parte hartzeko, bideoak #NeskUP!2023 traolarekin etiketatu beharko dira.
3. Aurkeztutako bideo bakoitzak ezin du minutu bat baino gehiago iraun.
4. Aurkeztutako bideoek sorkuntza propioak eta originalak izan beharko dute. Lehiakideek egiletza eta originaltasun horren erantzukizuna dute
5. Ez da onartuko bideo iraingarririk edo hirugarrenen eskubideen aurkako bideorik.
6. Lehiakide bakoitzak gehienez 3 bideo aurkeztu ahal izango ditu, "Parte-hartzaileak" atalean aurreikusitako baldintzetan..


PARTE-HARTZAILEAK ETA KATEGORIAK

Lehiaketan parte hartu ahal izango da:

· Banaka (ikasleak): 12 urtetik gorako ikasleak, gaur egun DBHko bigarren zikloa, batxilergoa edo Lanbide Heziketa egiten ari direnak Euskadiko ikastetxeetan. Bideoak aurkezten eta/edo parte hartzen duten adingabeek, izena emateko eskabidearekin batera, legezko tutoreen berariazko baimena aurkeztu beharko dute (1. eranskina). Ikasle bakoitzak gehienez 3 bideo aurkeztu ahal izango ditu modalitate honetan. Epaimahaiak, obra lehiaketara aurkezteko unean, deialdi honetako baldintzak betetzen dituzten ikasturte eta ikastetxe batean matrikulatuta daudela egiaztatzeko eskatu ahal izango die irabazleei.
· Taldeka (ikastetxeak): lehen aipatutako ikastetxeetako hezkuntza-komunitateko pertsona heldu baten ikuskaritzapean eta/edo koordinaziopean eratutako taldeak (irakasleak, tutoreak, praktiketako koordinatzaileak, etab.). Kasu horretan, pertsona heldu horrek dagokion taldeko kide guztien berariazko baimena eskatuko du. Bideoek adingabeen presentzia eta/edo parte-hartzea barne hartzen badute, legezko tutoreen baimen bat erantsi beharko dute (1. eranskina). Gainera, dagokion ikastetxeko zuzendariak berariazko baimena emango du parte hartzen duen talde bakoitzeko. (2. eranskina). Ikastetxe bakoitzak gehienez 3 bideo aurkeztu ahal izango ditu heldu batek gainbegiratutako talde bakoitzeko.


IZEN EMATEA

Parte hartzeko bi modalitateetan, izena emateko hurrengo estekan izena eman beharko da (neskUP!/Hypeando web orria). Formularioa google docx bidez bete, honako datu hauek jasota: izen-abizenak, ikastetxea eta ikasturtea, adina, posta elektronikoa, harremanetarako telefonoa, erabiltzailearen izena tiktok sisteman, aurkeztutako obraren izenburua, zein kategoriatan parte hartzen duen (banakakoa edo taldekoa).

Izena emateko eskabideaz gain, adierazitako datuekin behar bezala beteta, parte-hartzaileek honako hau erantsi beharko dute (neskUP!/Hypeando web orria):

· kasu bakoitzean dagozkion eranskinak: I. eranskina, parte-hartzaile adingabeentzako baimenarekin, eta II. eranskina, dagokion ikastetxeko zuzendariaren baimenarekin, bideoak modalitate kolektiboan aurkeztuz gero.. 

· Bideoaren dagoen esteka (ez bidali bideoa erantsitako fitxategian posta elektronikoko postontzia ez betetzeko)


HIZKUNTZA- ETA IKUS-ENTZUNEZKO IRIZPIDEAK

Lanak euskaraz, gaztelaniaz, ele bitan edo beste edozein hizkuntzatan aurkeztu ahal izango dira. Azken kasu horretan, azpitituluak euskaraz edo gaztelaniaz eduki beharko dira. 

Irudiak eta/edo musika erabiltzeari dagokionez, jabetza intelektualeko eskubiderik gabekoak izatea gomendatzen da (Webgune batzuek lizentzia libreko musika eskaintzen dute, hala nola: https://creativecommons.org/about/program-areas/arts-culture/arts-culture-resources/legalmusicforvideos ). Egiletza- eta/edo ustiapen-eskubideak dituzten musika-konposizioak edo irudiak erabiliz gero, parte-hartzaileak bere gain hartzen du eskubide horien titularren beharrezko baimenak eta/edo lagapenak izateko betebeharra, eta berariaz salbuesten du Erakundea hirugarrenen aurrean inolako erantzukizunik izatetik.




EPAIMAHAIA ETA BALORAZIO-IRIZPIDEAK

Epaimahaia HETELeko eta IKASLANeko (Araba, Bizkaia eta Gipuzkoa) ordezkariek osatuko dute, eta ikus-entzunezko kulturaren eta/edo hezkuntzaren arloko espezialistak ere izan daitezke bertan. Alderdi teknikoez eta bideo osoaren erakargarritasunaz gain, mezua baloratuko da, bai formari dagokionez, bai edukiari dagokionez. Honako alderdi hauek hartuko dira kontuan: originaltasuna, mezuaren egokitasuna, sentsibilitatea eta lehiaketaren helburuetara egokitzea.

Epaimahaiaren erabakia maiatzaren 8tik aurrera jakinaraziko da webgunean. Aldez aurretik, erakundeak irabazleei jakinaraziko die erabakia, irabazleek emandako harremanetarako bitartekoen bidez.


SARIAK 

Modalitate bakoitzeko sari hauek ezartzen dira:

BANAKAKO MODALITATEA:
1. Saria: Tablet eta Diploma.


MODALITATE KOLEKTIBOA (IKASTETXEAK):
1. Saria: Tablet eta Diploma.






OBREN EGILETZA ETA ORIGINALTASUNA


Lehiakideek aurkeztutako obren egiletza eta originaltasunaren ardura izango dute, baita lehiaketan izena emateko eskabidean agertzen diren datuen egiazkotasunarena ere (I. eranskina eta II. eranskina, hurrenez hurren). Era berean, bideoan agertzen diren pertsonen irudiak eta/edo soinuak erabiltzeko eta jabetza intelektualeko eskubideei lotutako ikus-entzunezko edozein material erabiltzeko behar den baimena dutela bermatzen dute.

Parte-hartzaileek berariaz salbuesten dituzte erakunde antolatzaileak beren betebeharrak ez betetzetik eratorritako edozein ondorio edota erantzukizunetik, oinarri hauen arabera.


AURKEZTUTAKO OBRAK ERABILTZEKO BAIMENA

Parte-hartzaileek baimena ematen diote erakundeari aurkeztutako bideoak edo horien laburpenak jendaurrean jartzeko, erakusteko eta erreproduzitzeko, bai webgunean (www.neskup.eus), bai eragile antolatzaileek kudeatutako sare sozialetan, bai argazki edo ikus-entzunezko zatien bidez, neskUP! programaren ikus-entzunezko dibulgazio-materialean sartzeko edo paperezko formatuan. Bideoen erabilera programa honen helburuekin lotuta egongo da, eta ez dakar hirugarrenei irabazi-asmorik lagatzea.



BALIZKO ALDAKETAK EDO GORABEHERAK

Antolakuntzak beretzat gordetzen du oinarri hauetan aurreikusi ez den edozein gorabehera alde bakarretik ebazteko eskubidea, bai eta data- edo epe-aldaketak egitekoa ere, baldin eta lehiaketaren martxa onak hala egitea gomendatzen badu. Era berean, lehiaketaren antolatzaileek sariak eman gabe uzteko eskubidea izango dute, modalitate guztietan edo batzuetan.

Lehiaketa honetan parte hartzeak oinarri hauek osorik onartzea dakar.


 












image1.png




